Menntamálaráðuneyti, kt. 460269-2969, og utanríkisráðuneyti, kt. 670269-4779, gera með sér svofellt 

Samkomulag

um samstarf á sviði menningarmála

1. gr.

Samstarf ráðuneytanna á sviði menningarmála skal styrkt eftir því sem kostur er og aðstæður leyfa hverju sinni.

Marka skal stefnu um menningarsamskipti ráðuneytanna sem taki mið af eftirfarandi markmiðum:

að efla áhuga erlendis á íslenskri list og  íslenskri menningu. 

að auka möguleika og áhrif íslenskra listamanna á alþjóðlegum vettvangi

að bæta menningarímynd Íslands og varðveita sérstöðu íslensks menningararfs

að auka gagnkvæm menningarsamskipti við önnur lönd og menningarsvæði.

Hafa skal samráð við hagsmunaðila eftir því sem aðstæður leyfa.

2. gr.

Stofnaður er samráðshópur með tveimur fulltrúum frá hvoru ráðuneyti sem:

a)  fjalli um beiðnir frá sendiskrifstofum og öðrum um fjárstyrk til einstakra menningarviðburða erlendis og geri tillögur um afgreiðslu þeirra

b)  geri tillögur til nokkurra ára um stærri verkefni á sviði menningarsamskipta við útlönd og fjármögnun þeirra

c)  haldi samráðsfundi um stefnumörkun og framkvæmd með fulltrúum frá:Bandalagi íslenskra listamanna, Útflutningsráði, Kvikmyndamiðstöð, Hönnunarvettvangi, Kynningarmiðstöð ísl. myndlistar, Bókmenntakynningarsjóði, Tónverkamiðstöð, leiklistarráði, tónlistarráði, Ríkisútvarpi, Ferðamálastofu, Listahátíð í Reykjavík, Höfuðborgarstofu, Útflutningsskrifstofu tónlistar o.fl. eftir því sem þörf er á og aðstæður leyfa.

Samráðshópurinn hittist a.m.k.. fjórum sinnum á ári til að fjalla um beiðnir frá sendiskrifstofum o.fl. Hópurinn hittist oftar ef þörf er á vegna stefnumörkunar og heldur samráðsfundi með ofangreindum aðilum öllum eða ákveðnum eftir aðstæðum.

3. gr.

Ráðuneytin skuldbinda sig til að afmarka hvort um sig fjárhagsramma í byrjun árs til að veita fjárstyrk til einstakra menningarviðburða erlendis, sbr. a-lið. Á árinu 2007 leggur hvort ráðuneyti 4 millj. kr. til þessa. Stefnt er að því að fjárhæðin hækki í áföngum. Þegar um stærri menningarverkefni er að ræða skal leita eftir samstarfi og fjárframlagi frá fleiri aðilum auk þess sem stefnt verði að því að árlega verði fjárveiting á fjárlögum til slíkra verkefna.

4. gr.

Samkomulag þetta er ótímabundið og tekur gildi við undirritun. Hvorum aðila um sig er heimilt að segja því upp með 12 mánaða fyrirvara.

